
De beata vita 7-8

7. Manifestum vobis videtur ex anima et corpore nos esse compositos? Cum
omnes consentirent, Navigius se ighorare respondit. Cui ego: Nihilne omnino
scis, inquam, an inter aliqua quae igndras etiam hoc numerandum est? Non puto

me, 1nquit, omnia nescire.

Potesne nobis dicere aliquid eorum quae nosti? Possum, inquit. Nisi molestum
est, inquam, profer aliquid. Et cum dubitaret: Scisne, inquam, saltem te vivere?
Scio, inquit. Scis ergo habere te vitam, siquidem vivere nemo nisi vita potest. Et

hoc, inquit, scio.

Scis etiam corpus te habere? Assentiebatur. Ergo iam scis te constare ex corpore et
vita. Scio interim; sed utrum haec sola sint, incertus sum. Ergo duo ista, inquam,
esse non dubitas, corpus et animam; sed incertus es utrum sit aliud quod ad

complendum ac perficiendum hominem valet. Ita, inquit.

Hoc quale sit, alias, si possumus, quaeremus, inquam. Nunc illud iam ex omnibus
quaero, cum fateamur cuncti neque sine corpore, neque sine anima esse posse

hominem, cibos propter quid horum appetamus. Propter corpus, inquit Licentius.

Caeteri autem cunctabantur, varioque sermone inter se agebant, quomodo possit
propter corpus cibus necessarius videri, cum appeteretur propter vitam, et vita
non nisi ad animam pertineret. Tum ego: Videtur, inquam, vobis ad eam partem

cibum pertinere, quam cibo crescere robustioremque fieri videmus?

Assentiebantur praeter Trygetium. Ait enim: Cur ego non pro edacitate mea
crevi? Modum, inquam, suum a natura constitutum habent omnia corpora, ultra
quam mensuram progredi nequeant: tamen ea mensura minora essent, si eis

alimenta defuissent; quod et in pecoribus facilius animadvertimus.

Et nemo dubitat cibis subtractis omnium animantium corpora macescere.
Macescere, inquit Licentius, non decrescere. Satis est mihi, inquam, ad id quod
volo. Etenim quaestio est utrum ad corpus cibus pertineat. Pertinet autem, cum

eo subducto, ad maciem deducitur. Omnes ita esse censuerunt.

8. Quid ergo anima, inquam? nulla ne habet alimenta propria? an eius esca
scientia vobis videtur? Plane, inquit mater; nulla re alia credo ali animam quam
intellectu rerum atque scientia. De qua sententia cum Trygetius dubium se

ostenderet: hodie, inquit illa, tu ipse nonne docuisti unde aut ubi anima pascatur?

Nam post aliquantam prandii partem te dixisti advertisse quo vasculo uteremur,
quod alia nescio qua cogitasses, nec tamen ab ipsa ciborum parte abstinueras
manus atque morsus. Ubi igitur erat animus tuus, quo tempore illud, te vescente,
non attendebat; inde, mihi crede, et talibus epulis animus pascitur, id est curis et

cogitationibus suis, si per eas aliquid percipere possit.

De qua re cum dubitanter streperent: Nonne, inquam, conceditis hominum
doctissimorum animos multo esse quam imperitorum quasi in suo genere
pleniores atque maiores? Manifestum esse dixerunt. Recte igitur dicimus eorum
animos, qui nullis disciplinis eruditi sunt, nihilque bonarum artium hauserunt,

ieiunos et quasi famelicos esse.

Plenos, inquit Trygetius, et illorum animos esse arbitror, sed vitiis atque nequitia.
Ista ipsa est, inquam, crede mihi, quaedam sterilitas et quasi fames animorum.
Nam quemadmodum corpus detracto cibo plerumque morbis atque scabie
repletur, quae in eo vitia indicant famem; ita et illorum animi pleni sunt morbis

quibus sua ieiunia confitentur.

Etenim ipsam nequitiam matrem omnium vitiorum, ex eo quod nequicquam sit,
id est ex eo quod nihil sit, veteres dictam esse voluerunt. Cui vitio quae contraria
virtus est, frugalitas nominatur. Ut igitur haec a fruge, id est a fructu, propter
quandam animorum fecunditatem; ita illa ab sterilitate, hoc est a nihilo, nequitia
nominata est: nihil est enim omne quod fluit, quod solvitur, quod liquescit et

quasi semper perit. Ideo tales homines etiam perditos dicimus.

Est autem aliquid, si manet, si constat, si semper tale est, ut est virtus. Huius
magna pars est atque pulcherrima, quae temperantia et frugalitas dicitur. Sed si
hoc obscurum est quam ut id iam vos videre possitis, certe illud conceditis, quia,
s1 animi imperitorum etiam ipsi pleni sunt, ut corporum, ita animorum duo
alimentorum genera inveniuntur; unum salubre atque utile, alterum morbidum

atque pestiferum...

Antibarbari

nequicquam =
néquiquam adv.
HanpacHo, TIeTHO
triagalitas, atis [
3amacs! IJIOZOB,
6s1aropasymue
tecunditas, atis [
IJI0/J0BUTOCTD
fliio, xi, xum, 3 Teub
solvo, solvi,
soliitum, ere med.-
pass. pasJIaratbest
liquésco, licut, —,
ere IJIaBUTbHCS

imperitus, a, um
HEeOIbITHBIMH,
HecBeAyLIUi
saliiber, bris, bre
3/0pPOBbBIii
morbidus, a, um
0OJIbHOH,
00JIe3HEHHBIN
pestifer (pestiferus),
fera, ferum
naryoHbIi

JlamuHckuii mekcm npusedeH no usdaHuto: Oeuvres de Saint Augustin 4/1: Dialogues philosophiques. De beata vita - La vie

heureuse. Introduction, texte critique, traduction, notes et tables par Jean Doignon. Paris, 1986.

ITodzomosusa 0.B. Aauesa cneyuaavHo 04 http://antibarbari.ru/




